
UPA2012/58

Nunatsinni meeqqat, inuusuttuaqqat inersimasullu ADHD-mik Autismemillu
nappaateqartut siunissami ganoq ikiorsiiffigineqassanersut pillugu periusissanik
iliuusissanillu pilersaarummik, Naalakkersuisut kingusinnerpaamik upernaakkut 2013-
mi saqqummiussagaqqullugit Inatsisartut aalajangiiffigisassaatut siunnersuut.
(Sagqummiussisoq: Inatsisartunut ilaasortaq Olga P. Berthelsen, Inuit Atagatigiit )

aamma

UPA 2012/91

2013-imi konto pingaarnermi 30.01.03 - Sulianik ingerlatsisunut ilinniartitaaneq,
isumaginninnermi siunnersuineq — aningaasaliissutit iluini aammalu inuit annertuumik
innarluutillit ikiorserneqartarnerat pillugu inatsit tunuliaqutaralugu meeqgat ADHD-
ertut angajoqqgaavisa ilaqutaasullu ADHD pillugu pikkorissartinnegartarnissaannik
kommunit peqatigalugit ingerlatsinissamik Naalakkersuisut peqqunegarnissaannik
Inatsisartut aalajangiiffigisassaattut siunnersuut.
(Saggummiussisoq: Inatsisartunut ilaasortaq Karl Lyberth, Siumut)

pillugit
Ilaqutariinnermut Peqqissutsimullu Ataatsimiititaliap

ISUMALIUTISSIISSUTAA

Siunnersuutit aappassaaneerneqarneranni saggummiunnegartoq

Ataatsimiititaliaq suliarinninnermini ukuninnga inuttagarpoq:

Inatsisartunut ilaasortaq Olga P. Berthelsen, Inuit Atagatigiit, siulittaasoq
Inatsisartunut ilaasortaq Debora Kleist, Inuit Atagatigiit, siulitaasup tullia
Inatsisartunut ilaasortaq Isak Hammond, Inuit Ataqatigiit

Inatsisartunut ilaasortag Andreas Uldum, sinniisussag, Demokraatit
Inatsisartunut ilaasortaqg Knud Kristiansen, Atassut

Inatsisartunut ilaasortaq Ruth Heilmann, Siumut

Inatsisartunut ilaasortaq Malik Berthelsen, Siumut

UPA 2012-imi ullog 18. april 2012-imi siullermeerinerup Kkingorna siunnersuutit
ataatsimiititaliami sukumiinerusumik misissorneqgarput.

Siunnersuutit imarisaat siunertaallu

UPA 2012/58 pillugu:

Aalajangiiffigisassatut siunnersuutegarnermigut siunnersuutegartup kissaatigaa meeqgat
inuusuttut inersimasullu ADHD-mik Autismemillu nappaategartut pillugit nuna tamakkerlugu
ikiorsiissutinik sunik pilersitsinissamut suleriusissamut iliuusissanullu pilersaarummik
aallarnisaanissamik Naalakkersuisut kingusinnerpaamik 2013-imi upernaakkut
saggqummiussagarnissaasa Inatsisartunit tapersernegarnissaa.

Siunnersuut UPA 2012/58 ADHD-mik aamma Autismemik nappaatilinnut
sammitinneqarpoq.

UPA 2012/91 pillugu:

Aalajangiiffigisassatut siunnersuutegarnermigut siunnersuutegartup kissaatigaa kontomut
pingaarnermut 30.01.03-mut Isumaginninneq pillugu pikkorissartitseqqinnerit
ilinniartitseqqinnerillu aningaasatigut sinaakkusiussat iluanni kiisalu inunnut annertuumik
innarluutegartunut ikiorsiinermut inatsit tunuliaqutaralugu kommunit sulegatigalugit ADHD-
mik nappaatilinnut angajoggaajusunut ganigisaasunullu ADHD pillugu
pikkorissaasarnissamut Naalakkersuisut 2013-imi sagqummiussinissaannik
peqgunegarnissaasa Inatsisartunit tapersernegarnissaa.

Siunnersuut UPA 2012/91 ADHD-mut taamaallaat sammitinneqarpoq.

Siunnersuutit Inatsisartuni siullermeerneqarnerat

Ullog 18. april 2012-imi siunnersuutit atagatigiissillugit siullermeernegarput.
Suliarinninnermi ingerlannegartumi siunnersuutinut akissutegaatit ogaaseqaatillu
ilanngullugit samminegarput.

Siunnersuut UPA 2012/58 siullermeernegarnermini tamakkiisumik tapersersornegarpogq,
siunnersuulli UPA 2012/91 tamakkiisumik tapersersornegarnani. Siunnersuummut UPA
2012/91-imut tunngatillugu kissaatiginegartutut 2012-imut pikkorissartsitsinissamik
negeroorutegartogareersimanera ilaatigut ogaatiginegarpog. Taamaattorli siunnersuutip UPA
2012/91-ip aaqgissuussinikkut siunertai tamanit isumagatigiissutiginegarput, taamaalillunilu
meeqganut ADHD-mik nappaateqgartunut angajoqgaajusunut ilaqutaasunullu ADHD pillugu
siunissami pikkorissaasogartalissalluni.

Ataatsimiititaliap siunnersuutinik suliarinninnera
Siunnersuutit piviusorsiortumik siullermeernegarnerat innersuussutigalugu, ataatsimiititaliap
ilassutitut uku ogaatigissavai:

ADHD-ip, nappaatit innarluutillu allat ersinngitsut eqqumaffiginegarnerulernerat
ataatsimiititaliap pitsaasutut isigaa. Inuit ersinngitsunik nappaatillit, uanilu pingaartumik
ADHD-mik nappaatillit amerliartornerat, siunnersuutit siullermeernegarneranni
Naalakkersuisunit ilisimatitsissutiginegarpog.

ADHD-mut nakorsaatinik atuineq pillugu siornatigut sagqummiunneqareersutut, ukiuni
kingullerni atuinerup malunnaatilimmik annertusisimanera ataatsimiititaliap ilisimavaa. 2002-
mi ADHD-mut nakorsaatit aalajangersimasumik annertussusillit 5.960-it atugassatut
innersuussutiginegarsimapput, 2008-mili nakorsaatit atugassatut innersuussutigineqgartut
25.240-nut gaffariaateqarsimallutik. Nakorsaatinik atuinerup gaffariarsimanera
suliassaqgarfiup naalakkersuinikkut sukannernerusumik nakkutiginegarnissaa
pisariagartinnegarpog.

Inuit ADHD-mik aamma Autismemik nappaatillit pillugit ataatsimoorussamik
ataqatigiissaarisumillu suleriaasissamut iliuusissanullu pilersaaruteqartogarnissaa
pisariagartinnegartoq ataatsimiititaliag isumagarpog.

Ataatsimoorussamik atagatigiissaarisumillu suleriaasissamut iliuusissanullu pilersaarutit
inuiagatigiinni kalaallini suliniutit aalajangiusimaneqarlutillu tunngavilernegassapput, kiisalu
Namminersorlutik Ogartussani kommuninilu suliniutit atagatigiissarnerisigut siumut
isigisumik tunngaviliineq ataqatigiissitsinerlu pisarialik qulakkeernegassalluni.

Suleriaasissamut iliuusissanullu pilersaarut Kalaallit Nunaanni pissutsinik aallaaveqassaadg,
kisianni soorunalimi nunani allani suleriaatsit iliuuserineqgartullu assingusut
isumassarsiorfiginegarsinnaapput. Nunani avannarlerni amerlasuuni ADHD pillugu
iliuusissatut pilersaarutit nunamut tamarmut atuuttut pioreerput, taamaattumik taakku
isumassarsiffissaasinnaapput.

Meeqganut, inuusuttunut inersimasunullu ADHD-mik aamma Autismemik nappaatilinnut
ikiorsiissutissat suut suliniutigineqgartariagarnerat aamma sulissutiginegarsinnanerat pillugu
nuna tamakkerlugu suleriaasissatut iliuusissatullu pilersarummi angajoqgaanik ilaqutaasunillu
kisiannili aamma peqqginnissagarfimmi sulisunik, perorsaasunik, ilinniartitsisunik allanillu
meeqqganik inuusuttunillu sullissisunik pikkorissaasarnissamik apeqqutip ilaatinnegarnissaa
ataatsimiititalimit pissusissamisoortutut isiginegarpoq. Isumaginninnikkut sullissisunut,
perorsaasunut, ilinniartitsisunut, peqqginnissagarfimmi sulisunut, ilaqutaasunut
angajoqgaanullu pikkorissartitsisarnerit suliassagarfimmi ajunngilluinnartunik

misilittagagarfigineqgarput. Inuiagatigiinni ADHD aamma Autisme pillugu ilisimasagarnerup
paasinninnerullu annertusinera, inuit nappaatinik taamak ittunik atugagartut inuiagatigiinni
pitsaanerusumik ilaalernerannik kingunegassaag.

Meeqqganut inuusuttunullu ADHD-mik nappaategartunut angajoqqgaat ilaqutaasullu ukioq
manna sapaatip akunnerani 40-mi llulissani pikkorissartinneqgarnissaat ataatsimiititaliap
naammagisimaarluarlugu maluginiarpaa. Aammattaaq ilisimatitsissutigineqgartoq
naapertorlugu inuit attuumassutillit sungiusarnissamut pegataasinnaapput.
Sungiusartitsinissamut matumunnga atatillugu IP1S-ip (innarluutilinnut ilisimasaqgarfiup
siunnersuisarfiullu) akisussaaffimmik tigusisimanera ataatsimiititaliamit
iluarisimaarnegarpog. Innarluutillit pillugit suliassagarfimmi IPIS pingaarutilimmik
inissisimavog. Aamma ADHD pillugu paasissutissiisarnermut, ilisimasagassutsimut
siunnersuinermullu tunngatillugu tamanna atuuppog.

ADHD pillugu siusinaarluni iliuuseqgartogartarnissaata nappaatillu eqgortumik
suussusersinegartarnissaata pingaassusia ataatsimiititaliamit erseqgissaatiginegassaadg,
taamaaliornikkut ajornartorsiutit pisariaganngitsumik annertusinissaat pinaveersaarniarlugu.
Suliassagarfimmi pinaveersaartitsinissamut ataatsimoorussamik suleriaasegarnerup
iliuusissatullu pilersaaruteqarnerup inuit ADHD-mik nappaatillit kinaassusersinegartarnissaat
qulakkiissavaa, inuit taakku siusinaartumik nassaarinegarnerisigut angusassamik
toraagaqgarluni piaartumik ikiorsiinissamut iliuutsit aallartinnegarsinnaaniassammata.

Suleriaasissanut iliuusissanullu pilersaarutaajumaartussag meegganut, inuusuttunut
inersimasunullu sammitinnegassaaq, taamaaliornikkut pinegartut meeraaneranniit, meeqqat
atuarfianni atuartuuneranni, ilinniakkaminnik ingerlatsineranni, suliffeqalerneranni
inersimasuunerisalu nalaani neqgeroorutit ikiorsiinikkullu iliuusissat
malinnaatinnegassammata. Suleriaasissatut iliuusissatullu pilersaarut imarisaanut piffissallu
annertussusaanut atatillugu sullinniakkanut tamakkiisumik sammivegarlunilu
atagatigiissuussaag.

Siunnersuutit aningaasatigut kingunissai
Siunnersuutit aningaasatigut kingunissai pillugit nassuiaatit allassimasut siunnersuummi
qulaajarneqgartutut ataatsimiititaliamit isiginegarput.

Ataatsimiititaliap inassuteqaatai
Siunnersuummut UPA 2012/58-imut:

Siunnersuummi ogaaseqaatit sagqummiunnegartut innersuussutigalugit siunnersuutip
ilusimisut akuersissutiginegarnissaa ataatsimiititaliap isumagatigiittup inassutigaa.

Siunnersuummut UPA 2012/91-imut
Ataatsimiititaliag siunnersuut pillugu ima ogaaseqassaaq:

Siunnersuut pisunut naleqquppog tunngavilersorluagaagalunilu. 2012-imi kontomit
pingaarnermit, 30.01.03 - Isumaginninneq pillugu pikkorissartitseqqinnerit
ilinniartitseqqinnerillu, aningaasaliiviginegartumik ADHD pillugu pikkorissarnernik
ingerlatsisogarnissaa ataatsimiititaliap nuannaarutigalugu maluginiarpaa. Kontop
pingaarnerup 30.01.03 - Isumaginninneq pillugu pikkorissartitseqginnerit
ilinniartitseqqinnerillu, sulisunut ilinniarsimasunut ganigisaasunullu pikkorissartitsinerit
taamak ittut ingerlannegartarnissaasa qulakkeernegarsinnanissaat siunertaraa. ADHD-ip
aamma nappaatit assingusut annertusiartortut annertuumik isiginiarnegarnerisa
kingunerisariagarpaa ukiuni tulliuttuni kontomi pingaarnermi aningaasaliissutit
pingaarnersiornegarnissaat.

Ataatsimiititaliap kissaatigaa meegqganut, inuusuttunut aamma inersimasunut ADHD-mik
Autismemillu nappaatilinnut ikiuinermut iliuusissat suut Periusissatut Iliuusissatullu
pilersaarutissami ADHD pillugu pikkorissartitsinerit aallarnisartariagarnersut aamma
aallarnisarnegarsinnaasut apeqqummi ilaatinnegassasut.

Allassimasut innersuussutigalugit siunnersuut sagqummiunneqartoq ilusimisut
akuersissutigineqassasoq ataatsimiititaliap isumagatigiittup inassutigaa.

Taama oqgaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Olga P. Berthelsen,
Siulittaasoq

Debora Kleist Isak Hammond

